
Kita telah menghantar wakil untuk berhujah
mengenai usul itu. Selain itu saya mengarah MPOB
supaya menganjurkan seminar dan bengkel di
Australia bagi menjelaskan dengan lebih mendalam
mengenai industri minyak sawit Malaysia

Tan Sri Bernard
Dompok

Menteri Perusahaan Perladangan dan Komoditi

Perjelas tanaman sawit diurus secara mampan

C
ANBERRA: Menteri Perusahaan, Per-
ladangan dan Komoditi, Tan Sri Ber-
nard Dompok dan pegawai industri

minyak sawit dan perkayuan Malaysia me-
ngadakan pertemuan dan perbincangan de-
ngan beberapa penggubal undang-undang
Australia di Canberra untuk melobi menen-
tang rang undang-undang anti minyak sawit
yang boleh menjejaskan industri minyak sa-
wit negara.

Senat Australia pada Jun lalu meluluskan
Rang Undang-Undang The Truth in Labelling
- Palm Oil yang kini bakal diusulkan ke
Parlimen atau House of Representatives.

Rang Undang-Undang itu didesak oleh Se-
nator Bebas, Nick Zenophon dengan sokongan
Greens, Zoo Victoria, World Wildlife Fund dan
Greenpeace.

Zenophon, dengan undian daripada Parti
Gabungan Liberal-National berjaya melulus-
kan rang undang-undang berkenaan mana-
kala parti pemerintah, Parti Labour menen-
tang.

Terdahulu Zenophon berkata, beliau mahu
pengguna mengetahui sama ada makanan me-
reka mengandungi minyak sawit yang se-
karang ini dilabelkan sebagai ‘minyak sa-
yuran’.

Dompok berkata, sebelum usul itu dibawa
ke House of Representative dan diluluskan
sebagai undang-undang, orang ramai diberi
peluang mengemukakan pandangan dan ca-
dangan dan pihaknya akan mengemukakan
pandangan dan cadangan menentang usul
berkenaan.

“Kita telah menghantar wakil untuk ber-
hujah mengenai usul itu. Selain itu saya me-
ngarah MPOB supaya menganjurkan seminar
dan bengkel di Australia bagi menjelaskan
dengan lebih mendalam mengenai industri
minyak sawit Malaysia,” katanya.

Beliau yang bertemu Zenophon di Parlimen
memberi penjelasan mengenai kebaikan dan
khasiat minyak sawit sebagai bahan makanan

yang terjamin keselamatan dan orang utan
dilindungi di Sabah dan Sarawak.

Beliau mempelawa Zenophon melawat Ma-
laysia untuk mendapat sendiri maklumat me-
ngenai perkara itu.

“Saya mempelawa Zenophon dan penggubal
undang-undang berkaitan untuk datang ke
Malaysia dan melihat sendiri penanaman sa-
wit yang dilakukan secara mapan dan tidak
mengancam hidupan liar terutama orang
utan.

“Saya memberi tahu mereka orang utan
adalah spesies yang sangat dilindungi pada
masa ini berbanding sebelumnya kerana ke-
rajaan dan industri minyak sawit berusaha
keras memastikan ia tidak pupus.”

“Wildlife dan Greens memberikan banyak
maklumat yang salah kepada orang awam
Australia mengenai minyak sawit dan orang
utan,” katanya.

Dompok berkata, beliau sudah bertemu
dengan beberapa menteri negeri dan per-
sekutuan serta ahli parlimen dan mereka
memahami kebimbangan Malaysia menge-
nai tuduhan terhadap industri yang mem-
punyai 570,000 pekerja dalam sektor per-
ladangan dan 290,000 lagi dalam sektor in-
dustri hiliran.

Beliau berkata, Greens dan Wildlife sengaja
mencampur aduk isu kesihatan dan alam
sekitar untuk mendapat sokongan orang ra-
mai bagi kempen menentang minyak sawit.”

“Saya menjelaskan kepada Ahli Parlimen
Australia dan pemimpinnya yang penyelidi-
kan dijalankan di Amerika Syarikat, Eropah
dan bahagian lain di dunia bahawa minyak
sawit adalah produk yang selamat dan sihat
dan mereka menerima penyelidikan yang
ada,” katanya.

Dompok berharap kunjungannya itu akan
mencapai kejayaan dan Parlimen akan me-
nolak rang undang-undang berkenaan.

“Kita akan berusaha bagi memastikan ia
berjaya,” katanya.



A
USTRALIA bercadang meluluskan undang-
undang untuk melabel produk makanan

yang mengandungi minyak sawit secara man-
datori dengan mengaitkan minyak sawit dengan
isu penebangan hutan dan kesan asid lemak
tepu terhadap penyakit jantung koronari.
Misi lawatan ke Australia yang diketuai Men-

teri Perusahaan Perladangan dan Komoditi ba-
ru-baru ini, diadakan untuk menangani isu ini.
Bagi isu kesan lemak tepu, perkembangan ter-
kini mengenai lemak tepu dan kebaikan nutrisi
minyak sawit dikongsi melalui dialog dan me-
syuarat dengan pihak berkaitan di Australia.
Minyak sawit adalah salah satu daripada 17

minyak dan lemak utama dalam pasaran dunia.
Tidak seperti minyak lain, minyak sawit unik
kerana ia mengandungi jumlah asid lemak tidak
tepu (terutamanya asid oleik) dan tepu (te-
rutamanya asid palmitik) yang setara.
Minyak sawit tidak memerlukan proses peng-

hidrogenan dalam aplikasi makanan. Oleh itu, ia
dapat menghindarkan masalah pembentukan
asid lemak trans yang sudah pasti memuda-
ratkan kesihatan.
Pelbagai kajian pemakanan manusia, terma-

suk kajian dijalankan di Universiti Sydney, mem-
bandingkan kesan pemakanan minyak sawit
olein dan minyak zaitun (kedua-duanya me-
ngandungi asid oleik yang tinggi) membuktikan
bahawa minyak sawit olein dan minyak zaitun
mempunyai kesan baik yang sama terhadap
paras kolesterol di dalam darah.
Secara faktanya, komposisi asid lemak (yang

menentukan sama ada sesuatu minyak atau
lemak adalah tepu, mono-tak-tepu atau poli-tak
tepu) tidak dapat memberi gambaran keselu-
ruhan dengan jelas.
Kedudukan asid lemak pada trigliserida (TAG)

adalah lebih penting. Kajian penyelidikan terkini
termasuk kajian dilakukan MPOB menunjukkan
asid lemak tepu berantai panjang yang berada
di posisi 1 dan 3 akan dikumuhkan dan hanya
asid lemak yang berada di posisi kedua (sn-2)
diserap serta-merta ke dalam plasma darah.
Posisi kedua pada TAG minyak sawit ialah asid

oleik yang mana ianya serupa dengan minyak
zaitun. Oleh itu, minyak sawit adalah serupa
dengan minyak zaitun dan minyak lain yang
kaya dengan kandungan asid oleik dan tidak
meningkatkan risiko penyakit jantung koronari.
Laporan terkini Joint WHO/FAO Expert Con-

sultation of Fats and Fatty Acids yang diter-
bitkan dalam Human Nutrition (2011) mengakui
bahawa kesan peningkatan jumlah kolesterol
dan LDL-C daripada pemakanan minyak sayuran
adalah lebih rendah berbanding lemak haiwan
disebabkan oleh asid lemak di kedudukan sn-2.
Walaupun terdapat syor dicadangkan pelbagai

pihak berkuasa kesihatan pada peringkat kebang-
saan dan antarabangsa untuk mengehadkan pe-
ngambilan lemak tepu sebagai satu cara untuk
mengawal risiko CHD, kontroversi masih wujud
terhadap kesahihan syor berkenaan.
Pelbagai faktor menunjukkan bahawa lemak

tepu berasaskan minyak sayuran bukan punca
penyakit jantung berbanding lemak tepu ber-
asaskan haiwan. Bagaimanapun, lebih banyak pe-
nyelidikan harus dijalankan untuk memperjelas-
kan fungsi lemak tepu adalah bergantung ke-
pada sumber lemak berkenaan (sayuran atau
haiwan).
Mesej yang disampaikan di sini ialah minyak

sawit adalah minyak sayuran yang penuh ber-
khasiat tanpa asid lemak trans (yang merupa-
kan ancaman terhadap kesihatan yang sudah
dikenal pasti), yang tidak diubahsuai secara ge-
netik, mengandungi asid lemak penting dan
kaya dengan asid oleik.
Ia juga adalah sumber fitonutrien yang baik

termasuk tokotrienol, yang mempunyai kesta-
bilan pengoksidaan dan sifat-sifat fungsional
yang baik. – choo@mpob.gov.my

Negeri Sembilan mula guna biobahan api B5

Menteri lawat CSIRO Australia
Jalin kerjasama kajian, penyelidikan berasaskan minyak sawit
Oleh Kanga Rani Selvaduray
krani@mpob.gov.my

A
DELAIDE: Menteri Pe-
rusahaan Perladangan
dan Komoditi, Tan Sri

Bernard Dompok membuat la-
watan ke pusat penyelidikan
pemakanan dan kesihatan ter-
kemuka, Commonwealth Scien-
tific Industrial Research Orga-
nisation (CSIRO), di Adelaide,
Australia baru baru ini.

Lawatan kerja ini bertujuan
untuk menjalin kerjasama ka-
jian dan penyelidikan terutama
di dalam bidang pemakanan
yang berasaskan minyak sa-
wit.

CSIRO yang ditubuhkan pada
1926, merupakan agensi sains
kebangsaan utama Australia
yang aktif di dalam penyelidi-
kan pemakanan dan kesihatan.
Kini, CSIRO mempunyai lebih
50 cawangan di seluruh dunia.

Tan Sri Bernard Dompok dan
delegasi disambut oleh Ketua
CSIRO Adelaide, Dr Martin Cole
telah mengadakan perbinca-
ngan dan kedua-dua pihak, CSI-
RO dan MPOB bersetuju untuk
menjalankan kolaborasi penye-
lidikan di dalam bidang pema-
kanan termasuk pemakanan
yang berasaskan minyak sawit.

Tindakan susulan melalui
perbincangan secara terperinci
antara kedua pihak akan di-
laksanakan dalam masa terde-
kat untuk merealisasikan ker-
jasama ini.

Lawatan ke CSIRO itu dila-
kukan sempena lawatan kerja
beliau ke Australia bagi menga-
dakan pertemuan dan perbin-
cangan dengan penggubal un-
dang-undang Australia di Can-
berra bagi melobi menentang
rang undang-undang anti mi-
nyak sawit yang boleh menje-

jaskan industri sawit.
Turut serta dalam lawatan ter-

sebut ialah Timbalan Ketua Se-
tiausaha (Komoditi), Kementeri-
an Perusahaan Perladangan dan
Komoditi (KPPK), M. Nagarajan,
Ketua Pengarah, Lembaga Mi-
nyak Sawit Malaysia (MPOB),

Datuk Dr Choo Yuen May dan
pegawai kanan MPOB.

Sebelum itu, Pengerusi
MPOB, Dato’ Seri Utama Shah-
rir Abdul Samad dan Ketua Pe-
ngarah MPOB, Datuk Dr. Choo
Yuen May beserta Ahli Parli-
men Kapit, Datuk Alexander

Nanta Linggi, Setiausaha
Agung Persatuan Pekebun-Pe-
kebun Keci l Kebangsaan
(NASH), Zulkifli Mohd Nazim
dan pegawai kanan MPOB telah
membuat lawatan ke CSIRO ca-
wangan Werribee, di Victoria
bagi tujuan yang sama.

Oleh Norsyairah Jalil
nursyairah@mpob.gov.my

S
EREMBAN: Pelancaran
Program B5 di Stesen Mi-

nyak Esso, Persiaran Sena-
wang, di sini, pada 1 Ogos lalu,
menandakan bermulanya peng-
gunaan biobahan api B5 secara
mandatori bagi sektor pengang-
kutan di Negeri Sembilan.

Pelancaran peringkat Negeri
Sembilan adalah peringkat ke-
tiga pelancaran penggunaan
biobahan api B5 secara man-
datori yang bermula di Putra-
jaya dan negeri Melaka di bawah
program B5 Wilayah Tengah.

Program B5 Wilayah Tengah
merangkumi Putrajaya, Mela-
ka, Negeri Sembilan, Selangor
dan Kuala Lumpur. Pelancaran
peringkat negeri Selangor dan
Kuala Lumpur akan dilaksana-
kan sebelum hujung tahun ini.

Majlis pelancaran peringkat
Negeri Sembilan disempurna-
kan Timbalan Menteri Perusa-
haan Perladangan dan Komo-
diti (KPPK), Datuk Hamzah Zai-
nudin.

Sebagai simbolik bermulanya
penggunaan B5 di Negeri Sem-
bilan, Hamzah mengisi bioba-
han api B5 ke dalam tangki ken-
deraan diikuti Timbalan Ketua
Setiausaha (Perancangan Stra-
tegik dan Pengurusan) KPPK,
Mohamed Sanuri Shahid; Tim-
balan Ketua Pengarah (Penye-
lidikan) MPOB, Dr Ahmad Kus-
hairi Din dan Pengurus Jualan
Esso, Faridah Ali.

Mengikut pelan pelaksanaan
Program B5 (adunan 5 peratus
biodiesel sawit dengan 95 pe-
ratus diesel petroleum) secara
mandatori di Wilayah Tengah,
pelaksanaan peringkat ketiga
ini membabitkan 156 stesen mi-

nyak seluruh negeri Sembilan
dengan anggaran sebanyak 923
tan atau 1.1 juta liter biodiesel
sawit sebulan akan digunakan.

Secara tidak langsung, ham-
pir 13 juta liter penggunaan di-
esel fosil dapat dijimatkan me-
nerusi Program B5 di negeri
berkenaan dalam tempoh seta-
hun.

Satu lawatan kerja ke Esso
Terminal Port Dickson turut di-
adakan selepas majlis perasmi-
an itu bagi memantau status
kemajuan pembinaan kemuda-
han pengadunan di terminal
berkenaan.

Kemudahan pengadunan se-
cara in-line telah 75 peratus siap
dipasang dan penghantaran be-
kalan B5 untuk kawasan Me-
laka dan Negeri Sembilan ada-
lah melalui kemudahan penga-
d u n a n b e r k e n a a n y a n g
dioperasikan secara manual.

Pengurusan Esso menjangka-
kan projek pembinaan kemuda-
han pengadunan B5 di Terminal
Port Dickson akan siap sepe-
nuhnya pada akhir bulan ini.

KPPK melalui MPOB mela-
kukan pemantauan di stesen
minyak di kawasan Melaka se-
perti mana dilakukan di Put-
rajaya.

Pemantauan akan diperluas-
kan di stesen minyak terpilih di
kawasan Negeri Sembilan bagi
memastikan kualiti B5 yang di-
bekalkan kepada pengguna me-
menuhi spesifikasi dibenar-
kan.

Selain itu, pengguna turut di-
beri jaminan bahawa subsidi
akan terus diberikan bagi me-
mastikan harga pasaran B5 te-
tap sama dengan diesel petr-
oleum tulen tanpa dipengaruhi
oleh turut naik harga pasaran
minyak global.

PENGERUSI MPOB, Dato’ Seri Utama Shahrir Abdul Samad bersama Datuk Alexander Nanta Linggi (dua dari
kanan) semasa perbincangan dengan pegawai CSIRO di Werribee, Victoria. Turut kelihatan Datuk Dr Choo
Yuen May (kanan).

MENTERI Perusahaan Perladangan dan Komoditi, Tan Sri Bernard Dompok melawat makmal penyelidikan
CSIRO di Adelaide, Australia. Turut kelihatan Datuk Dr Choo Yuen May.

Duta Negara Kesatuan Eropah
kunjungi Ketua Pengarah MPOB

MPOB terus terbit
Berita Sawit
bersama
Berita Harian

K
UALA LUMPUR: Lembaga
Minyak Sawit Malaysia

(MPOB) meneruskan penerbitan
akhbar sisipan, Berita Sawit bagi
tahun ke-11 bersama Berita Ha-
rian dengan memperbaharui kon-
trak penerbitan setahun lagi, se-
malam.

Majlis menandatangani kon-
trak penyambungan penerbitan
Berita Sawit untuk tempoh se-
hingga 31 Julai 2012 itu berlang-
sung di Balai Berita dengan di-
saksikan Pengerusi MPOB, Dato’
Seri Utama Shahrir Abdul Sa-
mad.

Pada majlis itu, MPOB diwakili
Ketua Pengarahnya, Datuk Dr
Choo Yuen May, manakala Berita
Harian oleh Pengarang Kumpulan-
nya, Datuk Mior Kamarul Shahid.

Turut hadir, Timbalan Penga-
rang Kumpulan Berita Harian,
Mahfar Ali; Timbalan Ketua Pe-
ngarah (Penyelidikan) MPOB, Dr
Ahmad Kushairi Din dan Timba-
lan Ketua Pengarah (Perkhidma-
tan) MPOB, Ahmad Sidek Stroo.

Dengan penyambungan kon-
trak itu, Berita Harian akan me-
nerbitkan Berita Sawit pada Sab-
tu pertama setiap bulan.

Choo berkata, secara keseluru-
hannya, Berita Sawit yang disiar-
kan Berita Harian mendapat sam-
butan menggalakkan daripada
pembaca di seluruh negara.

“Pembaca Berita Sawit mem-
babitkan segenap lapisan masya-
rakat termasuk golongan profe-
sional di bandar dan penduduk
luar bandar,” katanya pada majlis
menandatangani kontrak perjan-
jian itu.

Beliau berkata, berdasarkan
1,475 soal selidik yang diterima
menunjukkan pembaca utama Be-
rita Sawit ialah pekebun kecil, pe-
neroka dan diikuti industri, usa-
hawan, kakitangan sektor awam,
ahli akademik, penyelidik, pen-
syarah, pelajar dan orang awam.

“Bagi meningkatkan minat
pembaca terhadap Berita Sawit,
kualiti penulisan Berita Sawit per-
lu dipertingkatkan dengan berita
atau artikel berkualiti, tepat dan
segar untuk pembaca pelbagai la-
tar belakang dan pendidikan.

“Justeru, bimbingan dan lati-
han daripada editorial Berita Ha-
rian amat penting bagi melatih
penulis MPOB untuk terus me-
ningkatkan kualiti penulisan be-
rita dan rencana,” katanya.

Sementara itu, Mior Kamarul
Shahid berkata, sebagai industri
komoditi utama yang menjana
pendapatan kepada negara dan
meningkatkan taraf sosioeko-
nomi penduduk terutama peke-
bun kecil, penyebaran maklumat
terkini menerusi Berita Sawit
adalah penting bagi industri un-
tuk terus berdaya saing.

“MPOB selaku institusi penye-
lidikan utama berkaitan sawit ba-
nyak menghasilkan inovasi, tek-
nologi dan produk baru yang di-
lakukan kumpulan penyelidiknya
yang wajar dihebahkan melalui
Berita Sawit,” katanya.

Rang undang-undang label minyak sawit bercanggah WTO

J
IKA langkah melabelkan mi-
nyak sawit pada semua pro-
duk makanan dipasarkan di

Australia dikuatkuasakan, ia akan
memberi kesan negatif terhadap
perdagangan.

Import keseluruhan produk ma-
kanan akan terjejas kerana kandu-
ngan minyak sawit di dalam produk
ini tidak dilabelkan secara terperinci
seperti disarankan di dalam rang
undang-undang Ketelusan Penglabe-
lan – Minyak Sawit Australia.

Pengilang tempatan perlu mem-
punyai label baru dan khusus un-
tuk digunakan pada bila-bila masa
sekiranya sesuatu produk yang me-
reka import mengandungi minyak
sawit. Ini akan menjadi satu be-
banan yang merugikan kepada me-
reka.

Satu alasan untuk mewajarkan
penguatkuasaan rang undang-un-
dang Ketelusan Penglabelan – Mi-
nyak Sawit ini adalah supaya peng-
guna dapat mengetahui kehadiran
minyak sawit yang mempunyai 50

peratus asid lemak tepu di dalam
produk makanan yang mereka ingin
beli; walaupun jumlah keseluruhan
kandungan asid lemak tepu di dalam
produk-produk itu sudah dilabelkan
di dalam panel makanan.

Jika minyak isirung sawit atau
minyak kelapa yang mempunyai
kandungan asid lemak tepu lebih
tinggi (lebih 90 peratus) digunakan,
pelabelan yang berasingan seperti
dikenakan ke atas minyak sawit
tidak diperlukan.

Malah, label ‘minyak sayur-sa-
yuran’ yang sedia ada boleh terus
digunakan. Langkah ini jelas me-
nunjukkan penyalahgunaan un-
dang-undang pelabelan untuk men-
diskriminasi minyak sawit serta
melanggar peruntukan perdaga-
ngan di bawah Pertubuhan Per-
dagangan Dunia (WTO).

Sekiranya ini terjadi, Malaysia
dan Indonesia mempunyai asas ku-
kuh untuk membuat aduan kepada
WTO mengenai layanan berbeza
Australia ke atas minyak sawit me-

lalui undang-undang pelabelan ini.
Rang undang-undang itu juga

menunjukkan bahawa produk ber-
asal dari tanah pertanian sah yang
sebelum ini berhutan mesti dila-
belkan untuk memaklumkan peng-
guna mengenai kesan terhadap
alam sekitar seperti penebangan
hutan dan bilangan haiwan ikonik
seperti orang utan.

Beruang koala dan burung ka-
sawari juga haiwan ikonik yang
pernah hidup berkeliaran di tanah
berhutan di Australia.

Hutan ini diterokai dan dijadi-
kan padang ragut untuk biri-biri
dan lembu atau ladang tebu. Peng-
guna di Malaysia dan Indonesia
juga ingin tahu produk daging lem-
bu, biri-biri dan gula yang mana-
kah yang berasal dari tanah yang
dahulunya dihuni oleh beruang
koala dan burung kasawari.

Produk ini juga perlu dilabel se-
perti dikenakan ke atas minyak
sawit agar hak pengguna untuk
mengetahui dapat dihormati tidak

kira di mana mereka berada.
Jika Malaysia dan Indonesia me-

ngambil tindakan serupa melalui
pengenalan undang-undang baru
ke atas pelabelan barangan komo-
diti utama Australia seperti daging
biri-biri dan lembu, kancah per-
mainan menyekat perdagangan
akan menjadi tidak terurus, dan
kemungkinan besar industri men-
cetak label untuk produk makanan
akan menjadi perniagaan terbaru
yang amat menguntungkan di Ma-
laysia dan Indonesia untuk meng-
gantikan pendapatan akibat keme-
rosotan eksport barangan maka-
nan yang mengandungi minyak
sawit minyak ke Australia.

(Artikel ini disunting dan
diterjemahkan dari artikel asal
yang bertajuk, Australian Labeling
Bill on Palm Oil Against WTO
Provisions. Sila layari
www.ceopalmoil.com untuk
mendapatkan salinan asal artikel
ini)

Dua pihak bertukar pandangan isu perkembangan industri sawit

D
UTA Negara Kesatuan Ero-
pah, Vincent Piket mengada-

kan pertemuan dengan Ketua Pe-
ngarah MPOB, Datuk Dr Choo
Yuen May di Ibu Pejabat MPOB,
Bangi.

Kunjungan Piket ke MPOB ada-
lah untuk bertukar pandangan me-
ngenai perkembangan industri sa-
wit termasuk langkah Malaysia un-
tuk melaksanakan pensijilan
minyak sawit mampan.

Datuk Dr Choo menjelaskan
MPOB sedang mengadakan rundi-
ngan dan interaksi dengan pihak
industri untuk merangka sistem
Pensijilan Minyak Sawit Mampan
Malaysia. Ini masih pada peringkat
awal.

“MPOB sedang mengumpul mak-
lum balas daripada pihak industri

mengenai pelaksanaan pensijilan
minyak sawit mampan yang lebih
menyeluruh meliputi aspek jami-
nan keselamatan produk maka-
nan”.

Dalam pertemuan itu, Datuk Dr
Choo turut membangkitkan isu pe-
labelan minyak sawit dalam pro-
duk makanan yang berlaku di Aus-
tralia. Peraturan yang hanya me-
wajibkan pelabelan minyak sawit
dalam produk makanan adalah sa-
tu bentuk diskriminasi dan hala-
ngan perdagangan terhadap mi-
nyak sawit.

Piket menegaskan pelabelan mi-
nyak sayuran dalam produk ma-
kanan di Eropah melibatkan semua
jenis minyak sayuran termasuk mi-
nyak sawit bagi memberi maklu-
mat kandungan produk yang mem-

punyai nilai pemakanan kepada
pengguna.

Datuk Dr Choo mengambil pelu-
ang kunjungan Piket dengan mem-
pelawa menyertai persidangan yang
akan dianjur oleh MPOB pada bulan
Oktober dan November 2011.

International Conference on Oil
Palm and Environment diadakan
pada 28 hingga 29 Oktober sempena
MICCOS 2011 manakala ‘Palm Oil
International Congress’(PIPOC
2011) pada 15 hingga 17 November
2011.

Turut serta dalam pertemuan
berkenaan ialah Dr Lim Weng
Soon, Pengarah Kejuruteraan dan
Pemprosesan dan Dr N.Kalaniti,
Pengarah Pembangunan Produk
dan Khidmat Nasihat Teknikal,
MPOB.

MPOB sedang
mengadakan rundingan
dan interaksi dengan
pihak industri untuk
merangka sistem
Pensijilan Minyak Sawit
Mampan Malaysia. Ini
masih pada peringkat
awal

Datuk Dr Choo Yuen May
Ketua Pengarah MPOB

DATUK Dr Choo Yuen May bersama Duta Negara Kesatuan Eropah, Vincent Piket (tiga dari kiri) semasa lawatan ke MPOB baru-baru ini.

Tanah peluntur hasil baja bio organik

MPOB anjur kursus kendali makmal

PESERTA Kursus Pengendali Makmal Kilang Sawit bergambar selepas majlis perasmian kursus.

Dr Loh Soh Kheng bersama baja bio organik yang dihasilkan dari
sisa tanah peluntur kilang penapis minyak sawit melalui
kerjasama dengan syarikat MPV Technologies Sdn. Bhd.

Oleh Azizah Lockman
azizah@mpob.gov.my

B
ANGI: MPOB baru-baru ini,
menganjurkan Kursus Pe-

ngendali Makmal kepada penyelia
dan pembantu makmal kilang sawit
bagi meningkatkan pengetahuan
dan kemahiran menganalisis sam-
pel minyak sawit dan air sisa bua-
ngan sawit kilang kelapa sawit.

Perasmian kursus disempurna-
kan Pengarah Bahagian Penyelidi-
kan Kejuruteraan dan Pemprosesan
MPOB, Dr Lim Weng Soon diwakili
oleh Ketua Unit Pengilangan dan
Pemprosesan, Zulkifli Abd Rahman.

Seramai 32 peserta dari 23 sya-
rikat pengilangan terbabit dalam in-
dustri sawit menyertai kursus ini.

Peserta didedahkan dengan ka-

edah pengambilan dan penganali-
saan sampel serta cara membuat
laporan yang betul dan tepat.

Peserta juga didedah mengenai
pengendalian makmal yang siste-
matik serta cara untuk mengana-
lisa air sisa buangan di kilang sawit
bagi memastikan efluen kilang da-
pat diuruskan dengan sempurna.

Pengetahuan dan kemahiran ber-
hubung aspek ini sangat penting

supaya loji efluen yang dikendali-
kan kilang dapat beroperasi dengan
cekap dan mematuhi parameter di-
tetapkan di bawah Akta Kualiti
Alam Sekitar.

Kilang sawit yang memproses
buah dan minyak sawit bukan saja
menghasilkan produk untuk dija-
dikan makanan dan bukan maka-
nan, malah turut menghasilkan si-
sa buangan atau efluen yang perlu

diuruskan dengan baik.
Sisa efluen yang tidak diuruskan

dengan baik dan dibiarkan berte-
rusan akan menjadi punca pence-
maran alam sekitar yang memba-
hayakan kehidupan dan turut me-
musnahkan habitat serta sistem
biodiversiti dan hidupan liar.

Sebagai negara pengeksport utama
minyak sawit di pasaran dunia, in-
dustri sawit perlu memastikan ama-

lan pengeluaran minyak sawit dilak-
sanakan secara mapan dan meng-
hasilkan minyak sawit selamat.

Kilang sawit perlu memastikan
kakitangan di semua peringkat ter-
masuk penyelia dan pembantu
makmal mempunyai pengetahuan
dan kemahiran mencukupi bagi
memastikan penghasilan minyak
sawit mampan (Sustainable palm
oil) seperti diperlukan pasaran.

Program tingkat
pengetahuan,
kemahiran
analisis sampel
minyak sawit

Oleh Che Johari Mamat
mjohari@mpob.gov.my

B
ANGI: Sisa buangan
kilang penapis mi-
nyak sawit, tanah pe-

luntur terpakai atau ‘spent
bleaching earth’ (SBE) ber-
upaya menghasilkan baja bio
yang menyuburkan tanah
dan menggalakkan pertum-
buhan tanaman.

Tanah peluntur digunakan
kilang penapis minyak sawit
sebagai bahan menghilang-
kan dan menyahkan bahan
asing daripada minyak sawit
mentah ketika pemerosesan
seperti warna, phospholipids
dan sisa-sisa gums.

Pegawai Penyelidik Ka-
nan, Dr Loh Soh Kheng yang
mengetuai sekumpulan pe-
n y e l i d i k t e r d i r i d a r i
Stephen James dan Muzzam-
mil Ngatiman melakukan
kajian ke atas potensi peng-
gunaan tanah peluntur dan
membawa kejayaan mengha-
silkan baja bio organik un-
tuk tanaman.

Loh berkata, sejumlah
240,000 tan tanah peluntur
terpakai yang merupakan si-
sa buangan kilang penapis
minyak dihasilkan pada se-
tiap tahun oleh 59 kilang pe-
napis di seluruh negara pada
masa ini.

”Sisa buangan tanah pelun-
tur ini selalunya, selepas me-
lalui proses rawatan dibuang-
kan ke landfill, bukan saja
menyebabkan berlakunya
pencemaran alam sekitar ma-

lah berkemungkinan juga me-
lepaskan gas rumah hijau
yang merbahaya,” katanya.

Tanah peluntur terpakai ada-
lahbuanganindustriyangmen-
cemarkan termasuk pencema-
ran ke atas sumber air kerana
pembuangan sedemikian se-
ring dikaitkan dengan degrada-
si sisa minyak di dalamnya.

Katanya, melihat kepada po-
tensi penggunaan itu, MPOB
menjalin kerjasama dengan
syarikat MPV Technologies
Sdn Bhd Bagi membangun tek-
nologi penghasilan baja bio or-
ganik daripada sisa buangan
tanah peluntur dan sisa bua-
ngan pertanian lain termasuk
sisa biojisim sawit.

Melalui kerjasama itu, sisa
buangan tanah peluntur dari
kilang penapis minyak sawit
diproses dan dikompos de-
ngan sisa keluaran pertanian
lain berjaya menghasilkan
Baja Bio Organik TKJ.

Baja bio Organik TKJ yang
mengandungi unsur nutrien
N:2.5, P:3.3, K:2.4, Mg:2.0,
pH:6.5 dan Unsur Orga-
nik:29.7 didapati berkesan
menyuburkan tanah dan
menggalakkan pertumbuhan
akar dan tanaman.

Hasil kajian juga menun-
jukkan penggunaan baja bio
ini berupaya meningkatkan
kualiti dan produktiviti hasil
tanaman.



Persidangan tokotrienol menggalakkan
Bentang hasil penemuan kajian
bagi pencegahan penyakit kronik

10 kilang sawit, 23 estet dapat sijil CoP
Oleh Che Johari Mamat
mjohari@mpob.gov.my

B
ANGI: Sepuluh kilang minyak
sawit dan 23 ladang sawit di-

anugerahkan sijil Kod Amalan Baik
MPOB (CoP) dan jumlah itu dijang-
ka akan terus meningkat pada ak-
hir tahun ini.

Ketua Unit Keselamatan Makanan
& Pensijilan Kod Amalan, Dr Ainie
Kuntom, berkata demikian sewaktu
membentang kertas kerja bertajuk
‘Kod Amalan Baik MPOB’ sempena
Seminar CoPN Menjamin Pengelua-
ran Anak Benih Sawit Berkualiti di
Ibu Pejabat MPOB, di sini, baru baru
ini.

Setakat ini MPOB membangun-
kan tujuh CoP bertujuan menjamin
kualiti dan keselamatan makanan
serta kemampanan industri sawit.

“CoP juga digunapakai sebagai
garis panduan menjamin kualiti
dan keselamatan makanan di se-
mua rantaian bekalan minyak sa-
wit serta garis panduan mencapai
kod dan piawaian mampan yang
diperlukan untuk melindungi alam
sekitar, sosial dan keuntungan.

“Tujuh CoP yang dibangunkan
MPOB setakat ini adalah CoP untuk
tapak semaian, ladang dan pekebun
kecil, kilang minyak sawit, kilang
pelumat isirung sawit dan kilang
penapis minyak sawit.

“Selain itu CoP untuk pengenda-
lian, mengangkut dan menyimpan
produk sawit dan CoP untuk ins-

tolasi pukal bagi minyak dan isirung
sawit serta produk keluaran berasas
sawit juga dibangunkan,” katanya.

Dr Ainie berkata, CoP bukan un-
dang-undang, tetapi piawai atau ga-
ris panduan untuk semua sektor in-
dustri sawit yang terbabit perlu me-
matuhinya, melainkan jika terdapat
alternatif berupaya menghasilkan
produk berpiawaian sama atau lebih
baik daripada disasarkan CoP.

“CoP disedia dan dibangunkan
melalui perundingan dengan pel-
bagai sektor di dalam rantaian pe-
ngeluaran minyak sawit dan pe-
ngenalan kepada industri melalui
‘road show’ ke seluruh negara mu-
lai tahun 2008,” katanya.

CoP menggariskan kod amalan dan
komitmen pengeluar minyak sawit ba-
gi meyakinkan pembeli dan pengguna
bahawa komoditi ini dihasilkan me-

lalui amalan mampan dan pada masa
sama turut mematuhi keperluan per-
undangan lain seperti Akta Makanan,
Akta Alam Sekitar, Piawaian Malaysia
dan lain lain berkaitan.

Beliau berkata, di pasaran global
minyak sawit sentiasa tertakluk ke-
pada parameter baru yang diper-
kenalkan negara pengimport dan
untuk mengekalkan persaingan
dan akses kepada pasaran, minyak
sawit perlu mematuhi peraturan
dan undang-undang makanan (food
Laws) negara pengimport.

Katanya, pelaksanaan CoP mem-
punyai elemen kualiti dan kesela-
matan makanan ini dapat memban-
tu industri menghasilkan minyak
sawit melalui pematuhan peratu-
ran undang-undang makanan dan
keselamatan, sekali gus diiktiraf
negara pengimport.

Oleh Rosidah Radzian
rosidah@mpob.gov.my

L
AS VEGAS: Persidangan An-
tarabangsa Tokotrienol dan
Penyakit Kronik Kali Kedua

yang dianjurkan Pejabat Wilayah
MPOB, Amerika Syarikat dengan
kerjasama Ibu Pejabat MPOB, di
sini, baru baru ini, mendapat sam-
butan amat menggalakkan.

Tujuan persidangan adalah bagi
mempromosi tokotrienol minyak
sawit dan membentangkan kebai-
kannya penemuan kajian bagi pen-
cegahan penyakit kronik seperti
kanser usus, kanser prostat, kanser
payudara, penyakit kardiovaskular,
penyakit saraf dan inflamasi.

Persidangan dua hari itu berlang-
sung di Hotel Wynn. Seramai 31
penceramah dari 5 negara terma-
suk Malaysia, AS, Korea Selatan,
Itali dan Turki membentangkan ha-
sil kajian berhubung tokotrienol. 75
peserta menyertai persidangan
ini.

Saintis dan Penyelidik MPOB ju-
ga turut membentang kertas kerja
termasuk Dr Kalanithi Nesaret-
nam, Dr Fu Ju Yen, Dr Harrison
Lau Lik Nang dan Puan Zaizuhana
Shahrim.

Persidangan itu adalah usaha

SEBAHAGIAN peserta yang menyertai Persidangan Tokotrienol dan Penyakit Kronik di Las Vegas, Nevada, AS.

MPOB membantu industri sawit Ma-
laysia mempromosikan tokotrienol
berasaskan sawit di pasaran AS.

Syarikat Malaysia seperti ICOF
(M) Sdn Bhd, SuperVitamins Sdn
Bhd, Carotino Sdn Bhd, Mawang
Sdn Bhd, Palm Neutraceuticals Sdn
Bhd, Hovid Berhad dan Davos Life
Science Pte Ltd (anak syarikat
Kumpulan KLK) dari Singapura tu-
rut menyertai persidangan ini.

Persidangan 2 hari itu dibaha-
gikan kepada 4 sesi yang membin-
cangkan tajuk berhubung kait de-
ngan Clinical Trials, Mechanistic
Insight and Method of Analaysia,
Role of Tocotrienols in Disease Pre-
vention and Tocotrienols From La-
boratory to the Market.

Antara saintis terkemuka mem-
bentangkan kertas kerja adalah Dr
Chandan Sen (AS), Dr Bharat Ag-
garwal (AS), Dr Francesco Galli
(Itali), Dr Ki Baik Halm (Korea Se-
latan), Dr Nesrin Kartal Ozer (Tur-
ki) dan Prof Yuen Ka Hay (Ma-
laysia).

Persidangan turut membincang-
kan langkah perlu dilaksanakan ba-
gi menjamin kejayaan proses peng-
komersialan tokotrienol di AS.

John Low daripada PEMANDU
yang membentangkan kertas ker-
ja bertajuk Palm Oil: National Fo-

cus menjelaskan kepentingan pro-
duk berasas tokotrienol sawit se-
bagai penjana pendapatan kepada
industri dan ekonomi negara.

Beliau berkata, di bawah Bidang
Utama Ekonomi Negara (NKEA)
yang menjadi teras kepada Prog-
ram Transformasi Ekonomi (ETP),
12 sektor industri dipilih Kerajaan
Malaysia sebagai penjana pertum-
buhan penting termasuklah indus-
tri minyak sawit.

Di bawah NKEA, industri sawit
disasar menjana Pendapatan Kasar
Negara sebanyak RM178 bilion
menjelang tahun 2020 berbanding
RM52.7 bilion pada tahun 2009.

Setakat ini MPOB
membangunkan tujuh Kod
Amalan Baik MPOB bertujuan
menjamin kualiti dan
keselamatan makanan
serta kemampanan
industri sawit

Dr Ainie Kuntom
Ketua Unit Keselamatan Makanan

PLASMA Keratong sasar 300 pekerja ladang mahir setahun
Pusat latihan sedia pengajian penggunaan mekanisasi kejenteraan, suntik semangat bekerja golongan belia majukan pertanian
Oleh Siti Nurazlinee Azmi
sitinurazlinee@bharian.com.my

B
EKERJA di ladang bukan lagi pe-
kerjaan kampung yang dianggap
‘biasa-biasa’ oleh sesetengah ma-

syarakat kerana setiap tugasan di ladang
khususnya membabitkan tanaman sawit,
bukan saja memerlukan tenaga dan ke-
cekapan tulang empat kerat malah pe-
kerja harus tahu selok-belok penggunaan
peralatan mesin termasuk fungsi enjin
bersandarkan ilmu akademik dan kema-
hiran.

Sehubungan itu, MPOB mewujudkan
pusat latihan kemahiran bagi menyuntik
semangat berkerja terutama kepada go-
longan belia untuk bersama memajukan
industri pertanian bagi sektor perlada-
ngan kelapa sawit negara.

Dengan wujudnya Pusat Latihan Sawit
Malaysia (PLASMA) di Keratong, Pahang,
yang juga pusat latihan kedua dibangun-
kan MPOB selepas PLASMA Lahad Datu,
Sabah, akan menjadi salah satu institusi
latihan bagi melahirkan lebih ramai pe-
kerja mahir terutama dalam penggunaan
mekanisasi kejenteraan di ladang.

PLASMA Keratong, projek di bawah
Kementerian Perusahaan Perladangan
dan Komoditi (KPPK) yang dilaksanakan
MPOB di bawah Rancangan Malaysia Ke-9
dengan peruntukan sebanyak RM36 juta
itu mempunyai matlamat tersendiri da-
lam bidang industri sawit Malaysia an-
taranya, meningkatkan keupayaan dari
sudut latihan, kemahiran dan pengeta-
huan berhubung perjalanan operasi la-
dang sawit.

PLASMA Keratong yang juga cawangan
Institut Perladangan dan Komoditi Ma-
laysia (IMPAC), dijadikan tempat belajar
untuk menyediakan pekerja ladang yang
cekap di semua sektor perladangan sawit
termasuk di tapak semaian, perladangan,
pengilangan dan pemprosesan dan ia se-
laras pencapaian MPOB hari ini khu-
susnya dalam bidang penyelidikan dan
pembangunan industri sawit.

Justeru, ia dijadikan kampus induk un-
tuk Kursus Operator Mekanisasi Ladang
(KOML) dalam menyediakan pelbagai
bentuk program latihan bagi melatih te-
naga kerja tempatan supaya lebih pantas
dan cekap menguruskan pekerjaan di la-
dang sekali gus dapat mengurangkan ke-
bergantungan kepada pekerja asing.

Pusat latihan PLASMA Keratong yang
dirasmikan pada 26 April lalu oleh Men-
teri KPPK, Tan Sri Bernard Dompok, me-
liputi blok pentadbiran, blok akademik,
dewan serba guna, blok penginapan pe-
latih, kafeteria dan kedai, blok mekani-
sasi, stor mesin dan peralatan, kuarters
kakitangan dan surau.

Pengurus PLASMA Keratong, Mohd So-
lah Deraman, ketika ditemui berkata,
KOML kini semakin diterima golongan
muda yang berminat untuk berkecim-
pung dalam sektor perladangan malah
dengan mengikuti kursus berkenaan pe-
luang pekerjaan mereka terjamin.

“Program latihan KOML sebelum ini
dijalankan di kampus sementara di Pusat
Penjenteraan Ladang MPOB, Bangi, ber-
mula tahun 2006 lagi. Pada permulaan
pengambilan pertama pengajian, penyer-
taan pelatih hanya lapan orang dan kini
pengambilan pelatih terus meningkat dan
selepas sepuluh sesi, seramai 320 pelatih
menamatkan pengajian masing-masing

dan semua mereka kini sudah bekerja dan
sebahagian besarnya bekerja di sektor
perladangan sawit.

“Sementara itu di penempatan baru ini,
kumpulan pertama bagi pengambilan ke-
11, seramai 120 pelatih diambil untuk
menjalani kursus KOML bagi sesi Sep-
tember depan. Pada awalnya seramai 400
orang memohon tetapi pihak kami perlu
mengurangkannya memandangkan tem-
pat tinggal terhad. Disebabkan itu, pihak
pengurusan menambah satu katil bagi
setiap bilik (60 bilik) dan ini membo-
lehkan pengambilan pelatih untuk sesi
berikutnya menjangkau sehingga 180
orang,” katanya.

Katanya, pihaknya meletakkan sasaran
melatih dan melahirkan 300 pekerja ma-
hir setiap tahun dan akan melengkapkan
segala kemudahan untuk tujuan itu.

Beliau berkata, modul pembelajaran
yang diguna mengikut National Occupa-
tional Skill Standard dan turut diiktiraf
Jabatan Pembangunan Kemahiran, Ke-
menterian Sumber Manusia bagi mengen-
dalikan latihan kemahiran kepada pelatih
manakala mereka yang lulus akan me-
nerima Sijil Kemahiran Malaysia (SKM).

“Selain itu, MPOB adalah satu-satunya
badan berkanun yang menjalankan ujian
pemanduan yang diselia penuh Jabatan
Pengangkutan Jalan. Jadi, setiap pelatih
diwajibkan mengambil lesen F dan H untuk
pemanduan traktor dan jengkaut. Pelatih

juga akan didedahkan dengan pelbagai je-
nis kenderaan di ladang termasuk menge-
tahui kepelbagaian enjin selain mempe-
lajari semua aktiviti mekanisasi ladang.

“Kursus ini mempunyai tiga tahap pe-
ngajian seperti diperuntukkan SKM iaitu
Tahap Pertama, Kedua dan Ketiga yang
mana setiap tahap itu mengambil masa
lima bulan pengajian dengan yuran se-
banyak RM3,500 yang dibiayai MPOB ma-
lah pelatih juga diberi wang saku se-
banyak RM150 setiap bulan,” katanya

Mohd Solah berkata, pusat latihan itu
turut menyediakan tenaga pengajar ber-
pengetahuan dan berpengalaman luas da-
lam bidang perladangan supaya modul pe-
ngajian yang disiapkan sejajar keperluan
industri yang kini mementingkan keper-
luan kemahiran dan pengetahuan pekerja
ketika pengendalian kerja dilakukan.

Tambah beliau, selain menjalani kur-
sus utama iaitu KOML, PLASMA Kera-
tong turut dijadikan sebagai tempat un-
tuk MPOB menganjurkan seminar, lati-
han dan kursus kepada pekebun kecil dan
ia adalah antara pendekatan tepat yang
dilakukan MPOB bagi mendedahkan le-
bih meluas mengenai teknologi moden
kepada peserta.

“Saya pasti dengan adanya seminar
atau apa saja bentuk kursus bersama pe-
serta yang terdiri daripada pekebun kecil,
setidak-tidaknya mereka dapat pengeta-
huan baru dan menambah baik kema-
hiran yang sedia ada bagi meningkatkan
produktiviti hasil sawit.

“Lagipun kemajuan sektor pekebun
kecil termasuk yang mengusahakan ta-
naman sawit sentiasa diberi perhatian
terutama dalam memastikan peningka-
tan pendapatan dan taraf hidup pen-
duduk luar bandar. Jadi mereka perlu
diberikan pendedahan berhubung ama-
lan pertanian yang betul dan baik yang
meliputi benih sawit berkualiti, penja-
gaan kebun dan cara penuaian opti-
mum,” katanya.

Modul pembelajaran yang
diguna mengikut National
Occupational Skill
Standard dan turut
diiktiraf Jabatan
Pembangunan Kemahiran,
Kementerian Sumber
Manusia bagi
mengendalikan latihan
kemahiran kepada pelatih
manakala mereka yang
lulus akan menerima Sijil
Kemahiran Malaysia
(SKM)

Mohd Solah Deraman
Pengurus PLASMA Keratong

FAKTA NOMBOR

RM3,500

pengajian selama lima bulan dibiayai MPOB

yuran

PEGAWAI dan kakitangan yang mengurus pentadbiran Pusat Latihan Sawit Malaysia (PLASMA), Keratong bersama Pengurusnya, Mohd
Solah Deraman ( Tengah, barisan depan).

BANGUNAN PLASMA yang baru siap digunakan sejak bulan April 2011.

DATO’ HAMZAH
melawat bengkel
pelatih KOML di
Pusat Latihan Sawit
Malaysia (PLASMA)
Keratong.

Tandan sawit
hasilkan
bahan bakar
Briquette berpotensi sumber tenaga
diperbaharui dalam bentuk pepejal
Oleh Habsah Dinin
each@bharian.com.my

S
ATU lagi kejayaan penyeli-
dikan usaha sama MPOB de-
ngan pihak industri yang

berjaya dikomersialkan ialah peng-
hasilan bahan bakar ‘briquette’ da-
ripada tandan buah kosong dan
tempurung sawit atau biojisim sa-
wit.

Penyelidik Kanan MPOB, Nasrin
Abu Bakar, 31, anak kelahiran Mer-
limau, Melaka, mengetuai kajian
awal R&D bersama rakan industri
bagi penghasilan bahan bakar bri-
quette secara komersial sejak awal
tahun ini.

Dan kini MPOB dan rakan in-
dustri, Global Green Synergy Sdn
Bhd (GGS) sedang bekerjasama ba-
gi pengeluaran bahan bakar ‘bri-
quette’ sawit berskala komersial.

Nasrin berkata, kejayaan peng-
komersilan bahan bakar briquette
dari bahan biojisim sawit sekali gus
memperluaskan potensi pengguna-

a n b i o j i s i m s aw i t s e b a g a i
sumber tenaga diperbaharui dalam
bentuk bahan bakar pepejal yang
seragam dan berketumpatan ting-
gi.

Menurutnya, proses ini juga ber-
potensi untuk meningkatkan nilai
tenaga dan proses pembakaran
yang baik serta memudahkan pro-
ses penyimpanan dan logistik. Ciri
ciri ini secara tidak langsung me-
ningkatkan nilai komersial bri-
quette sawit bagi pasaran tempatan
dan luar negara.

Briquette sawit berbentuk silin-
der berdiameter 9 sentimeter di-
hasilkan melalui proses pemampa-
tan sisa gentian tandan buah ko-
song dan tempurung sawit pada
suhu dan tekanan tinggi menggu-
nakan teknologi penekan piston
(piston press).

Secara umumnya briquette sawit
yang dihasilkan mempunyai ke-
tumpatan sekitar 1200-1300kg/m3
serta nilai tenaga di antara 4,000
hingga 4,500 kCal/kg.

DARI kiri, Penyelidik MPOB, Nasrin Abu Bakar bersama Pengarah dan Ahli Lembaga Pengarah Global Green Synergy Sdn.
Bhd, Joseph Lim, Ngan Teng Ye dan Ngan Teng Han semasa di gerai pameran bahan bakar.

BAHAN bakar briquette sawit dihasilkan daripada gentian tandan buah kosong
(EFB) dan tempurung sawit menggunakan teknologi penekan piston.

“Buat pertama kalinya, bahan ba-
kar briquette berasaskan biojisim
sawit dihasilkan secara komersial
untuk pasaran luar negara dan be-
berapa syarikat tempatan yang ber-
minat,” katanya ketika ditemui ba-
ru-baru ini.

Katanya, MPOB sebelum ini me-
mang sudah membuat penyelidikan
mengenai penghasilan bahan bakar
briquette sawit sejak tahun 2004
dan hasil kajian itu digunakan un-
tuk kajian lanjut bersama pihak
industri, GGS yang berminat untuk
menjalankan penyelidikan secara
komersil hasil perjanjian persefa-
haman (MoU) yang ditandatanga-
ni.

“Hasilnya, MPOB dan GGS ber-
jaya menghasilkan bahan bakar
briquette sawit yang mampu men-
jadi bahan bakar alternatif kepada
penggunaan arang batu seperti bia-
sa digunakan di loji penjanaan kua-
sa dan pendandang stim,” katanya

Tambahnya lagi, kejayaan ini
berkat komitmen jitu GGS serta
galakan dan kerjasama di antara
penyelidik dan kakitangan di Ba-
hagian Kejuruteraan dan Pempro-
sesan MPOB. Ini juga membukti-
kan kerjasama MPOB dan pihak
industri sawit mampu menghasil-
kan teknologi dan produk yang
mempunyai nilai komersial.

Pengarah Urusan GGS, Joseph
Lim, berkata bahan bakar briquette
sawit ini sudah dihantar untuk uji-
an penggunaannya di Texas, Ame-
rika Syarikat, Poland, China dan
United Kingdom.

“Ada juga beberapa syarikat tem-
patan yang berminat dan sedang
menguji penggunaan bahan bakar
briquette menggantikan arang ba-
tu.

“Selain bersifat mesra alam dan
menyumbang kepada tenaga hijau
dunia serta pengurangan pelepasan
gas rumah hijau, briquette sawit
dijual pada harga lebih rendah ber-
banding harga pasaran arang batu
dunia iaitu kurang daripada AS$60
satu tan,” katanya.

Beliau memberitahu, selepas me-
mulakan pengeluaran secara per-
cubaan dan berskala kecil selama
enam bulan, kapasiti loji pengelua-
ran ditingkatkan kepada 600 tan
metrik sebulan. Kapasiti dijangka
ditingkatkan lagi kepada 20,000 tan
metrik sebulan pada penghujung
tahun ini, tambahnya.

Loji pengeluaran komersial bri-
quette sawit terletak di kilang ke-
lapa sawit di Bidor, Perak milik
Ngan & Ngan Holdings Sdn Bhd.

Menurut Joseph lagi, pengope-
rasian loji komersial briquette sa-
wit di kilang kelapa sawit adalah

lebih ekonomikal dan amat stra-
tegik di mana bahan mentah bioji-
sim sawit dan tenaga pengopera-
sian loji daripada sumber biogas
dan loji dwi tenaga dapat diperoleh
terus daripada kilang kelapa sawit
berkenaan.

“Ia sangat menjimatkan pengu-
saha kilang. Lagipun kilang yang
menggunakan bahan bakar bri-
quette sama ada untuk loji pen-
janaan dwi tenaga mahupun meng-
gantikan arang batu berhak men-
dapat keuntungan sampingan
dengan penjualan pengurangan gas
rumah hijau ataupun kredit karbon
kepada negara maju melalui Me-
kanisma Pembangunan Bersih
(CDM).

“Antara syarikat tempatan yang
sedang menguji penggunaan bri-
quette sawit ini termasuklah kilang
pengeluar sarung tangan, simen
dan pengeluar makanan,” ujarnya.

Nasrin menambah, CDM adalah
satu skim di bawah Protokol Kyoto
yang membantu negara memba-
ngun mencapai pembangunan
mampan melalui penjualan pengu-
rangan gas pelepasan yang diper-
akui.

Industri sawit negara adalah di
antara industri yang sangat ber-
potensi untuk merebut peluang di-
tawarkan melalui aktiviti CDM se-
lain membantu industri ke arah
pembangunan mampan dan lebih
mesra alam.

“Penggunaan bahan bakar bioji-
sim sawit terutamanya buah tan-
dan kosong (EFB) dan tempurung
sawit antara projek di bawah ak-
tiviti CDM yang berpotensi bagi
industri sawit.

“Tiga lagi projek ialah pemerang-
kapan metana dan penggunaan sisa
kumbahan untuk penjanaan tena-
ga; pengkomposan menggunakan
effluen dan EFB; serta biodiesel da-
ri minyak sawit,” tambahnya.

Kejayaan kerjasama penghasilan
briquette sawit secara komersial ini
adalah satu lagi pendekatan yang
berupaya membantu industri sawit
negara terutamanya kepada pengi-
lang kelapa sawit ke arah pelupusan
bahan buangan sawit yang lebih
sistematik, mesra alam dan me-
nguntungkan sekali gus meningkat-
kan imej industri ini.

Jarak, saiz polibeg
hasilkan benih berkualiti

9

PERTUMBUHAN anak benih sawit berumur 12 bulan menggunakan saiz
15”x18”.

Ahmad Afandi Murdi

MPOB hasil penilaian
kitar hidup industri sawit
Kajian LCA tingkatkan kemampanan industri sawit

Oleh Che Johari Mamat
mjohari@mpob.gov.my

B
ANGI: Untuk menghasilkan
anak benih sawit dengan kos

efektif dan berkualiti tinggi, pe-
ngusaha tapak semaian perlu me-
ngambil kira kombinasi jarak su-
sunan dan saiz polibeg yang se-
suai digunakan untuk anak benih
sewaktu ia membesarnya di ta-
pak semaian.

Berdasarkan kajian MPOB,
kombinasi kedua-dua faktor itu
serta tempoh masa maksimum
anak benih perlu berada di tapak
semaian sebelum dipindah untuk
di tanam ke ladang adalah per-
kara utama yang perlu diambil-
kira untuk menghasilkan anak
benih berkualiti.

Pegawai Penyelidik Kanan, Ah-
mad Afandi Murdi, berkata de-
mikian semasa membentang ker-
tas kerja bertajuk ‘Kesan Jarak
Susunan dan Saiz Polibeg ke atas
Tumbesaran Anak Benih Sawit’
sempena Seminar CoPN Menja-
min Pengeluaran Anak Benih Sa-
wit Berkualiti, baru baru ini.

“Penggunaan saiz polibeg yang
berbeza memberi kesan ketara ke
atas tumbesaran anak benih dan
kesan ini dapat dilihat seawal
anak benih berumur 8 bulan se-
lepas ditanam.

“Saiz polibeg yang sesuai di-
gunakan adalah 15 x 18 inci (38cm
x 45cm) dan sekiranya saiz po-
libeg yang lebih kecil digunakan
akan merendahkan nilai setiap
parameter tumbesaran seperti bi-
langan pelepah per pokok, pan-
jang pelepah dan ketinggian anak
benih.

“Penggunaan saiz polibeg 15 x
18 inci (38cm x 45cm) dengan kan-
dungan tanah lebih kurang 19 kg
mampu menampung keperluan
tumbesaran anak benih sawit de-
ngan lebih baik berbanding saiz
polibeg lain.

“Penggunaan polibeg yang ke-
cil akan menyebabkan pertum-
buhan anak benih sawit menjadi
tirus,” katanya.

Ahmad Afandi berkata, peng-
gunaan polibeg bersaiz itu de-
ngan jarak tanaman 0.9 meter se-

cara tiga segi sama juga adalah
kombinasi terbaik dalam meng-
hasilkan anak benih berkualiti
kerana mampu meningkatkan
pertumbuhan tampang dan berat
kering keseluruhan anak benih
sehingga berumur 12 bulan di ta-
pak semaian.

“Oleh yang demikian, pengu-
saha tapak semaian disaran su-
paya melakukan amalan dan kri-
teria ini dilaksanakan kerana ia
adalah kaedah terbaik dalam me-
ngurus dan menghasilkan anak
benih berkualiti,” katanya.

Beliau menjelaskan, umur
anak benih sawit yang sesuai un-
tuk mula dipindahkan dari tapak
semaian dan ditanam ke ladang
adalah anak benih yang mini-
mum berumur 10 bulan.

Anak benih berumur 10 bulan
mampu menghasilkan Buah Tan-
dan Segar (BTS) yang setara de-
ngan anak benih yang berumur 12
bulan yang ditanam mengikut
amalan kebiasaan masa kini.

“Ia mampu mengurangkan kos
pengurusan tapak semaian sela-
ma dua bulan dan sekiranya pe-
ngusaha bercadang menghasil-
kan anak benih sehingga 10 bulan
saja, mereka boleh menggunakan
polibeg bersaiz kecil, 12 x 15 inci
dengan jarak 0.75 meter.

“Melalui kaedah ini, bilangan
anak benih yang ditanam akan
dapat ditingkatkan daripada
12,000 pokok untuk jarak 0.9 me-
ter kepada 20,050 pokok bagi jarak
0.75 meter,” katanya.

Oleh Siti Nurazlinee Azmi,
Dr Halimah Muhamad
dan Dr Tan Yew Ai

s i t inurazl inee@bharian.com.my
tan@mpob.gov.my

luruh rantaian pemprosesan terma-
suk penghasilan biodiesel sawit bagi
menyediakan maklumat terkini me-
ngenai penjagaan alam sekitar.

LCA adalah alat untuk menilai
beban alam sekitar yang dikaitkan
dengan produk, proses atau aktiviti
dengan mengenal pasti dan mengu-
kur tenaga serta bahan digunakan
termasuk sisa yang dilepaskan ke
alam sekitar. Kajian MPOB ini ha-
nya tertumpu kepada produk mi-
nyak sawit Malaysia termasuk bio-
diesel sawit dari sawit yang dita-
nam di tanah mineral.

Kajian LCA dilakukan berdasar-
kan sub-sistem termasuk aktiviti di
tapak semaian sawit, ladang sawit,
kilang sawit, kilang isirung sawit,
kilang penapisan dan pemeringka-
tan sawit, loji penghasilan biodiesel
dan penggunaan biodiesel sawit da-
lam kenderaan enjin diesel.

Kumpulan penyelidik LCA iaitu
Dr Halimah Muhamad (tapak se-
maian sawit), Dr Zulkifli Hashim
(ladang sawit), Dr Vijaya Subrama-
niam (kilang sawit dan kilang isi-
rung sawit), Dr Tan Yew Ai (kilang
penapisan dan pemeringkatan sa-
wit) dan Dr Puah Chiew Wei (kilang
biodiesel sawit) melakukan penila-
ian berkenaan yang merangkumi
penanaman kelapa sawit di tapak
semaian dan ladang sawit; pengeks-
trakan dan pemprosesan minyak sa-
wit dan bahan isirung sawit, peng-
hasilan biodiesel sawit, pengangku-
tan, penggunaan biodiesel sawit,
kitar semula dan pelupusan akhir.

Selain itu, kajian LCA berkenaan
dilakukan mengikut garis panduan
ISO 14040 dan ISO 14044. MPOB
berjaya menyiapkan kertas kerja
berkaitan LCA industri sawit pada
2010 dengan dibantu pelbagai sek-
tor daripada industri sawit dalam
membekalkan maklumat berkaitan
kajian dijalankan.

Keputusan LCA ini melalui proses
pengesahandandiluluskanpanelber-
tauliah antarabangsa terdiri daripa-
da pakar pengamal LCA terkenal.

Hasil kajian LCA ini boleh di-
dapati dalam International Journal
of LCA dan Journal of Oil Palm
Research. Data inventori yang di-
terbitkan itu boleh digunakan se-
bagai rujukan oleh pihak industri
sawit Malaysia dalam usaha pengu-
rusan alam sekitar.

Di samping itu, data dari kajian
LCA dihantar ke organisasi seperti
Joint Research Centre of the Euro-
pean Commission and the Environ-
mental Protection Agency of the US
bagi tujuan pengesahan dan ke-
mampanan biodiesel sawit di pe-
ringkat global. Ini akan memberi
ruang pemasaran yang luas bagi
produk berkaitan biodiesel sawit.

Sebagai contoh, hasil daripada
salah satu kajian berkenaan, kum-
pulan penyelidik memperoleh cara
memerangkap biogas mengguna-
kan tangki digestor atau kaedah
penutupan kanvas di kolam anae-
robik sama ada dibakar (flaring)
atau digunakan untuk menghasil-
kan tenaga berbanding kaedah bia-
sa biogas terhasil itu dilepaskan ke
udara secara meluas semasa pengo-
lahan sisa buangan kilang sawit.

Hasil kajian LCA itu mendapati
berlaku pengurangan ketara terha-
dap pelepasan biogas ke udara dan
secara tidak langsung mengurang-
kan kesan terhadap alam sekitar
dan mencadangkan supaya semua
kilang sawit memerangkap biogas
bagi tujuan menjana tenaga elek-
trik sebagai sumber tenaga yang
boleh diperbaharui.

Kini, ada 30 kilang sawit yang
menjana tenaga elektrik dari biogas
dan dijual kepada TNB/ SESB.

Dalam industri minyak sawit,
LCA memainkan peranan dengan
menyediakan butiran terperinci
terhadap kesan alam sekitar yang
berpunca daripada aktiviti dan pro-
ses sepanjang rantaian bekalan mi-
nyak sawit. Dengan maklumat LCA,
industri boleh menjalankan proses
pembaikan sepanjang rantaian be-
kalan untuk meningkatkan kemam-
panan industri sawit negara.

MPOB turut memainkan peranan
mempromosikan kesedaran alam
sekitar dalam industri sawit negara
melalui seminar, perkhidmatan, pe-
rundingan dan kursus bagi mening-
katkan pengetahuan kepada semua
industri sawit dan seterusnya me-
ngamalkan pendekatan penilaian
kitaran hidup sebagai alat yang da-
pat menyumbang kepada kemam-
panan industri sawit negara.

halimah@mpob.gov.my

I
NDUSTRI minyak sawit negara
bukan sekadar mahu meningkat-

kan hasil pengeluaran malah turut
memberi komitmen jitu terhadap
pemantauan/penjagaan alam seki-
tar supaya setiap aktiviti dalam me-
ningkatkan hasil sawit negara ti-
dak menjejaskan sistem ekologi se-
dia ada dan akhir nya boleh
menyebabkan kemusnahan kepada
alam sekitar.

Sehubungan itu, kumpulan pe-
nyelidik Lembaga Minyak Sawit
Malaysia (MPOB) diketuai Ketua
Pengarah MPOB, Datuk Dr Choo
Yuen May, berjaya membangunkan
analisis penilaian kitar hidup ber-
mula dari tapak semaian hingga
penghasilan dan penggunaan bio-
diesel sawit.

Antara tujuan utama penilaian
kitar hidup ini adalah bagi menge-
kalkan industri sawit dan daya
saing global dalam menghadapi pe-
ningkatan kos pengeluaran selain
meningkatkan produktiviti serta
menunjukkan kemampanan dan
komitmen terhadap penyelesaian
kesan terhadap alam sekitar.

Pada 2004, Choo menginisiatifkan
kajian Penilaian Kitaran Hidup atau
Life Cycle Assessment (LCA) dan
pada 2006 kajian dimulakan ke se-

Agenda tersembunyi NGO Barat
guna orang utan raih publisiti

P
ERTUBUHAN bukan keraja-
an (NGO) negara barat
menggunakan rangkaian

Zoo Victoria di Australia untuk me-
lancarkan kempen anti minyak sa-
wit dengan melemparkan tuduhan
mengaitkan pengeluaran minyak
sawit dengan kemusnahan hutan
dan kepupusan habitat orang utan.

Tidak dinafikan bahawa publisiti
meluas diperlukan di dalam kem-
pen sebegini dan tandatangan orang
ramai yang prihatin dan bersimpati
diperoleh dengan cara yang amat
berhati-hati untuk menunjukkan
sokongan terhadap kempen ini.

Cara sebegini adalah platform bi-
jak untuk NGO memperoleh profil
publisiti diperlukan. Kemudian me-
reka akan membentangkan rang
undang-undang baru di Parlimen
Kesatuan Eropah dan Parlimen
Australia menggesa minyak sawit
dilabelkan secara mandatori dan
bukannya dikategorikan sebagai
minyak sayur-sayuran yang kebia-
saannya digunakan untuk pelabe-
lan semua jenis minyak sayuran
yang terdapat di dalam produk ma-
kanan.

Di dalam versi asal rang undang-
undang pelabelan minyak sawit
yang dibentangkan di dewan Senat
Australia, minyak sawit mampan
juga perlu dilabelkan secara ber-
asingan apabila minyak sawit yang
diiktiraf RSPO digunakan di dalam
produk makanan yang dijual di
Australia.

Walaupun ini bertujuan memper-
tahankan ‘hak pengguna untuk ta-
hu supaya mereka boleh membuat
pilihan tepat’, niat terselindung
adalah untuk menggalakkan peng-
gunaan minyak sawit mampan
RSPO manakala minyak sawit lain
akan dipandang negatif melalui
kempen antiminyak sawit dicanang
NGO barat.

WWF yang merupakan pendu-
kung utama kempen ini adalah sa-
tu-satunya ahli RSPO yang menyo-
kong rang undang-undang ini ke-
tika perbahasan mengenainya
dilakukan Jawatankuasa Senat
Australia.

Pada hakikatnya, penubuhan
RSPO adalah strategi WWF. Dengan
menyokong rang undang-undang
ini, cita-cita WWF untuk mengawal
rantaian bekalan minyak sawit
akan tercapai melalui penggunaan
mandatori minyak sawit RSPO sa-
ma ada di Australia atau di negara
Kesatuan Eropah.

Usaha yang diselaraskan NGO
ini menyebabkan satu rang undang-
undang hampir sama diperkenal-
kan di Australia dan Kesatuan Ero-
pah.

Konflik kepentingan akan jelas
kelihatan apabila kajian mengenai
kempen WWF di Australia diambil.
WWF sedar bahawa Parlimen Ke-
satuan Eropah dan Australia akan

menolak sebarangan sokongan (en-
dorsement) yang khusus kepada mi-
nyak sawit RSPO mereka.

Walaupun ini terjadi, WWF ma-
sih mendapat manfaat daripada
publisiti yang kian meningkat ke-
rana isu ini mendorong orang ra-
mai menderma dana untuk menye-
lamatkan orang utan melalui kem-
pen pengiklanan mereka di
televisyen Australia.

Berdasarkan kekerapan penam-
pilan iklan ini di televisyen, adalah
tidak mustahil untuk mempercayai
bahawa WWF berjaya memperoleh
sumbangan dana lumayan untuk
menanggung kos pengiklanan itu.

Pada perbahasan terbaru dilaku-
kan Jawatankuasa Ekonomi Dewan
Rakyat Australia, saya amat kecewa
melihat pihak pihak yang diheret
ke dalam proses perundangan sawit
ini semata-mata untuk menentang
rang undang-undang lucu ini yang
hanya bertujuan mengumpul dana
kepada WWF.

Ketika perbahasan ini berlang-
sung, hadirin dimaklumkan baha-
wa objektif rang undang-undang pe-
labelan minyak sawit ini tidak lagi
relevan atau berkaitan dengan isu
keselamatan makanan kecuali un-
tuk ‘memberi pengguna hak untuk
mengetahui’.

Apa yang akan berlaku sekiranya
di masa hadapan pengguna atas ala-
san ingin tahu, menuntut pula su-
paya minyak kelapa dilabelkan di
dalam semua produk yang dijual di
Australia?

Adakah rang undang-undang pe-
labelan baru akan diwujudkan? Ki-
ta memang tertanya-tanya adakah
NGO seperti WWF benar-benar
memperjuangkan isu pengguna
atau lebih fokus untuk mengaut
keuntungan dari sumbangan orang
ramai yang mudah melalui peng-
iklanan atas publisiti yang dicipta
menggunakan ikon orang utan.

Apa pula akan terjadi sekiranya
rang undang-undang ini apabila di-
luluskan kelak menjadi satu bentuk
halangan perdagangan dan meng-
gugat pendapatan pekebun kecil
yang bergantung kepada penana-
man kelapa sawit untuk hidup di
Malaysia?

Saya tidak membantah sekiranya
wang dari saku penduduk kaya di
Australia disalurkan kepada dana
WWF untuk tujuan yang mulia.

Tetapi soalan yang kita perlu ta-
nya sebagai penderma ialah, “Ada-
kah dana dikumpulkan WWF Aus-
tralia digunakan untuk memuliha-
ra habitat orang utan di Sabah atau
Sarawak di mana orang utan boleh

didapati di Malaysia?
Oleh kerana hampir 100 peratus

import minyak sawit Australia da-
tang dari Malaysia, adakah salah
sekiranya wang yang dikutip untuk
tujuan pemuliharaan orang utan
disalurkan kepada badan berkaitan
di Malaysia?

Industri minyak sawit Malaysia
menunjukkan komitmen tinggi de-
ngan menawarkan dana sepadan
kepada mana-mana dana disum-
bangkan bertujuan untuk membia-
yai projek pemuliharaan orang
utan di bawah skim Tabung Pe-
muliharaan Hidupan Liar Minyak
Sawit Malaysia (MPOWCF).

Di bawah skim ini, penaja aktif
projek pemuliharaan orang utan di
Sabah dan Sarawak juga disena-
raikan dan diperakui. Ini menun-
jukkan ketelusan di dalam kerja
dijalankan untuk tujuan baik.

Ahli-ahli Jawatankuasa Parli-
men Australia meluangkan banyak
masa dan usaha memahami tujuan
sebenar rang undang-undang ini di-
perkenalkan yang berniat semata-
mata membolehkan NGO mengum-
pul dana dengan berselindung di
sebalik tema ‘pemuliharaan’.

Pegawai kerajaan dari pelbagai
Kementerian dan industri maka-
nan di Australia yang tahu menge-

nai komplikasi yang akan timbul
melalui rang undang-undang ini ti-
dak menunjukkan sebarang soko-
ngan kepada rang undang-undang
ini.

Malah jika diluluskan, rang un-
dang-undang ini hanya baik untuk
‘rak internet’ kerana rang undang-
undang sama diperkenalkan pada
2008 ditolak oleh pihak berkuasa
yang terbabit dalam penggubalan
piawaian makanan di Australia.

Parlimen Australia perlu dimak-
lumkan bahawa satu rang undang-
undang hampir sama ditolak Par-
limen Kesatuan Eropah. Kesan po-
sitif dari perbahasan ini adalah so-
kongan diperoleh daripada pihak
berkuasa tempatan mengenai sum-
bangan minyak sawit kepada ke-
sihatan di dalam kegunaan bara-
ngan makanan, dan satu persetu-
juan bahawa kemapanan tidak
harus dimasukkan ke dalam label
makanan kerana ia adalah isu so-
sial dan bukannya isu keselamatan
makanan ataupun nutrisi.

Sebaliknya, pelabelan sukarela
boleh diguna untuk menggalakkan
ciri tertentu di dalam satu-satu pro-
duk.

Jika kemusnahan hutan adalah
isu membimbangkan NGO yang pro
alam sekitar, saya mengingatkan
pada hadirin yang hadir di per-
bahasan kedua ini bahawa Austra-
lia yang mempunyai bilangan pen-
duduk lebih kecil berbanding Ma-
laysia memusnahkan hutannya 5
kali ganda lebih tinggi berbanding
Malaysia (lebih setengah juta hek-
tar setiap tahun di antara tahun
2000 dan 2010).

Saya juga memberitahu mereka
bahawa nisbah keluasan hutan ber-
banding keluasan tanah di Malay-
sia adalah lebih tinggi berbanding
Australia iaitu 56 peratus untuk
Malaysia dan 19 peratus untuk Aus-
tralia manakala nisbah keluasan
tanah pertanian berbanding kawa-
san hutan di Malaysia adalah 1:3
sedangkan di Australia ia adalah 3:1
walaupun Australia mempunyai bi-
langan penduduk yang jauh lebih
kecil berbanding Malaysia.

Jika WWF dan lain-lain NGO pro
alam sekitar berhasrat menghalang
kemusnahan hutan, Australia ada-
lah negara yang lebih sesuai untuk
diberi perhatian.

Ketika ini terdapat banyak hai-
wan di Australia yang sudah pupus
atau terancam dan banyak lagi pro-
duk pertanian Australia boleh ja-
dikan sasaran untuk pelabelan
mandatori untuk memenuhi kon-
sep ‘hak pengguna untuk menge-
tahui’.

[Artikel ini disunting dan diter-
jemahkan dari artikel asal berta-
juk, A Scam Behind The Australian
Palm Oil Labeling Bill?. Sila layari
www.ceopalmoil.com untuk menda-
patkan salinan asal artikel ini

Skandal disebalik rang undang-undang pelabelan minyak sawit Australia?

TAN SRI Bernard Dompok ditemu ramah oleh pemberita radio Australia Broadcasting Channel (ABC) di Canberra
sempena lawatan ke Australia baru-baru ini. Turut kelihatan Ketua Eksekutif MPOC, Tan Sri Datuk Dr Yusof Basiron.

Produk sawit Malaysia perlu penuhi piawaian
antarabangsa untuk pasaran seluruh dunia. Bincangkan

M
alaysia adalah negara pengeluar
utama minyak sawit dunia selain

daripada Indonesia. Jumlah pengelua-
ran minyak sawit di kedua-dua negara
ini mencecah 85.3 peratus daripada jum-
lah pengeluaran minyak sawit dunia.
Pada tahun 2009, Malaysia mencatatkan
pengeluaran minyak sawit sebanyak 17.6
juta tan manakala Indonesia sebanyak
21.1 juta tan.

Minyak sawit adalah sumber penyum-
bang terbesar kepada jumlah pengelua-
ran minyak sayuran dan lelemak dunia
dengan sumbangan sebanyak 27.6 pe-
ratus atau 45.36 juta tan pada tahun 2009.
Oleh itu, bagi memantapkan lagi pa-
saran ke seluruh dunia, produk sawit
Malaysia perlulah memenuhi piawaian
antarabangsa.

Pertambahan dalam protokol antara-
bangsa baru seperti amalan terbaik da-
lam pengurusan perlindungan alam se-
kitar dan perubahan iklim boleh mem-
berikan halangan bagi produk sawit
Malaysia ke pasaran global.

Sejajar dengan Langkah Dasar Stra-
tegik dalam Model Baru Ekonomi, ter-
dapat langkah yang dicadangkan me-
liputi dua perkara iaitu mematuhi satu
set piawaian antarabangsa dalam me-
mudahkan hubungan ke rantaian pe-
nawaran dunia serta menjadikan Ma-
laysia sebagai pengasas piawaian global
ke atas produk-produk seperti makanan
halal dan minyak sawit mampan. Oleh
itu, Malaysia harus menerima pakai se-
mua piawaian antarabangsa berkaitan,
dan untuk setiap piawaian, sasaran satu
penambahbaikan akan berlaku di dalam
10 kedudukan pilihan teratas untuk me-
lakukan perniagaan, dalam satu tempoh
yang ditentukan.

Lembaga Minyak Sawit Malaysia
(MPOB) telah mengambil inisiatif awal
bagi memastikan kemampanan penge-
luaran minyak sawit yang memenuhi
piawaian antarabangsa. Hal ini kerana
impak alam sekitar bagi penghasilan
minyak sawit kini adalah isu besar yang
perlu dihadapi industri sawit. Oleh ke-

rana perdagangan dalam pasaran mi-
nyak masak sentiasa berubah, kita perlu
sentiasa pantas memenuhi perubahan
dalam polisi dan peraturan semasa.

Oleh itu, industri minyak sawit me-
nyediakan penilaian kitaran hidup ter-
perinci (LCA) mengenai sejauh mana
impak terhadap alam sekitar berlaku
sepanjang rantaian bekalan minyak sa-
wit ini. MPOB telah memulakan kajian
LCA ini pada tahun 2006. Penyelidikan
LCA ini meliputi aktiviti di sepanjang
kitar hidup bagi penghasilan minyak
sawit dan biodiesel sawit sehingga ke
penggunaan biodiesel sawit dalam ken-
deraan diesel. Bagi menjamin kredibi-
liti, kajian LCA dijalankan berdasarkan
garis panduan ISO 14040 dan ISO 14044.
Hasil kajian juga diterbitkan di dalam
jurnal antarabangsa untuk dijadikan ru-
jukan penyelidikan antarabangsa. De-
ngan adanya hasil kajian ini, industri
sawit negara dapat mengenal pasti pe-
ringkat yang perlu diperbaiki bagi me-
ngurangkan pelepasan gas rumah hijau
dan menyumbang terhadap mitigasi per-
ubahan iklim dan pemanasan global.

Selain itu, menjelang tahun 2012, pen-
sijilan Kod Amalan Baik Tapak Semaian
Sawit CoPN akan dimandatorikan bagi
menjamin bekalan anak sawit berkualiti.
Pengeluaran dan bekalan anak benih
sawit berkualiti yang dihasilkan dari-
pada baka DxP dan baka berhasil tinggi
yang tulen penting bagi menjamin pe-
ngeluaran hasil buah tandan yang mak-
simum. Penggunaan anak benih berkua-
liti adalah antara faktor penting yang
menentukan produktiviti ladang sawit.
Pengeluaran anak benih sawit berkualiti
tinggi amat bergantung kepada amalan
pengurusan tapak semaian yang baik.

MPOB juga memastikan penghasilan
minyak sawit secara mampan tanpa
mencemarkan alam sekitar melalui be-
berapa strategi lain, antaranya kilang
sawit diminta membina kemudahan ba-
gi memerangkap biogas yang terhasil

daripada bahan buangan kilang sawit
(POME). Ini kerana bahan buangan in-
dustri sawit berpotensi digunakan se-
bagai sumber bahan bakar yang boleh
menghasilkan tenaga elektrik terutama-
nya dari kilang memproses buah sawit.
Pemerangkapan biogas yang diperoleh
di kilang-kilang sawit ini boleh mengu-
rangkan kesan pelepasan karbon diok-
sida ke udara dan ini juga selaras de-
ngan penekanan kerajaan terhadap
penggunaan tenaga hijau bagi mengu-
rangkan penggunaan tenaga dari sum-
ber fosil.

Selain itu, tandan kosong sawit (EFB)
dan sisa buangan kilang sawit (POME)
dihasilkan dengan banyak turut mem-
buka peluang kepada kilang sawit untuk
turut menceburi bidang penjanaan te-
naga elektrik.

Ini juga adalah di antara langkah bagi
meningkatkan pendapatan dan selaras
matlamat Bidang Utama Ekonomi Ne-
gara (NKEA) bagi sektor sawit.

Selain itu, minyak sawit juga menjadi
sumber makanan utama dunia. Kepel-
bagaian penggunaan minyak sawit juga
membolehkan pelbagai produk dihasil-
kan bagi manfaat kehidupan manusia.
Malaysia mengimport minyak dan le-
lemak ke negara-negara pengguna se-
perti Pakistan dan China dan ianya me-
ningkat secara berperingkat seiring de-
ngan pertumbuhan penduduk. Minyak
kelapa sawit adalah yang paling banyak
diimport ke negara itu yang merang-
kumi lebih 90 peratus dari jumlah ke-
seluruhan minyak dan lelemak import.
Oleh itu penting bagi kita untuk me-
mastikan produk yang dihasilkan itu
adalah berkualiti dan memenuhi pia-
waian yang ditetapkan oleh negara
pengimport.

Kesimpulannya, Malaysia perlu me-
mastikan segala produk sawitnya me-
menuhi piawaian antarabangsa yang te-
lah ditetapkan terutama dalam industri
makanan. Selain itu, industri sawit ne-
gara harus meneruskan usaha bagi
menghasilkan minyak sawit mampan.
Pelaksanaan industri sawit secara mam-
pan akan meyakinkan negara-negara
pengimport untuk menjalankan urus
niaga minyak sawit dan produk ber-
asaskan sawit dengan Malaysia.

P
ERADUAN ini terbuka kepada pe-
lajar sekolah menengah di seluruh

negara. Karangan adalah mengenai in-
dustri sawit negara dan antarabangsa
dan ditulis tangan berpandukan tajuk
yang diberikan di bawah:

Tajuk: “Industri sawit mampan sum-
bang kepada pemuliharaan alam sekitar.
Bincangkan.”

Peraduan Mengarang Esei Berita Sa-
wit terbuka kepada semua pelajar se-
kolah menengah Tingkatan 1 hingga 5.

Tiga pemenang utama setiap bulan
akan menerima;

Hadiah Pertama : RM250
Hadiah Kedua : RM200
Hadiah Ketiga : RM150

Esei yang berjaya mendapat tempat
pertama akan disiarkan dalam Berita
Sawit keluaran bulan Oktober 2011

akan datang.
Syarat Penyertaan:
1. Terbuka kepada pelajar sekolah
menengah tingkatan 1 hingga 5
2. Panjang esei di antara 450 - 600
patah perkataan
3. Sila nyatakan nama penuh, alamat

sekolah, alamat rumah, nombor kad pe-
ngenalan, nombor telefon dan sertakan
sekeping gambar berukuran pasport (se-
kiranya ada)

4. Keputusan juri adalah muktamad
5. Tarikh tutup penyertaan ialah
pada 23 September 2011
6. Hantarkan penyertaan ke alamat:
Peraduan Mengarang Esei
Berita Sawit
Ibu Pejabat MPOB
6, Persiaran Institusi,
Bandar Baru Bangi,
43000 Kajang, Selangor
u/p: Noor Asmawati Abdul Samad
(Unit Perhubungan Awam)

Keputusan Peraduan Mengarang Esei
Berita Sawit Bulan Ogos 2011

Pemenang:

Hadiah Pertama
Muhamad Zulazreen Samad
(No. K/P: 950831-01-63337)
SMK Bukit Naning,
84200 Muar, Johor

Hadiah Kedua
Muhammad Ariffin B. Mustafa
(No. K/P: 940311-01-6713)
SMK Semerah
83600 Semerah, Batu Pahat, Johor

Hadiah Ketiga
Nur Auni Syamimi Md Sabri
(No. K/P: 980302-05-5506)
SMK Dato’ Abu Bakar Baginda
Jalan Maktab, Sungai Merab,
Sepang, Selangor

Peraduan Mengarang Esei Berita Sawit September 2011

Pemenang Pertama
Muhamad Zulazreen Samad
(No. K/P: 950831-01-63337)

SMK Bukit Naning,
84200 Muar, Johor

TAN SRI
Bernard
Dompok

melekatkan
Jalur

Gemilang
pada

kenderaan
sempena

Majlis
Pengibaran

Jalur
Gemilang Hari
Kemerdekaan

Ke-54.

PENGERUSI
MPOB, Dato’ Seri

Utama Shahrir
Abdul Samad
semasa majlis
Berbuka Puasa
MPOB anjuran

Persatuan
Kebajikan

Kakitangan Islam
MPOB.

TIMBALAN Menteri Perusahaan Perladangan dan Komoditi, Dato’ Hamzah Zainudin menyampaikan
replika cek bantuan Skim Insentif Tanam Semula Sawit (SITS) kepada Felda Keratong Tujuh. Turut
kelihatan Ahli Parlimen Rompin, Pahang, Datuk Dr Jamaluddin Jarjis (tiga dari kanan).

PEKEBUN kecil sawit mengadakan demonstrasi di hadapan Kedutaan Australia, Kuala
Lumpur membantah cadangan Kerjaan Australia bagi menguatkuasakan Undang-Undang
pelabelan minyak sawit pada produk makanan yang menggunakan minyak sawit.

KETUA Pengarah MPOB, Datuk Dr Choo Yuen May (kanan) menandatangani kontrak penyambungan
penerbitan Berita Sawit untuk tempoh sehingga 31 Julai 2012 bersama Pengarang Kumpulan Berita
Harian, Datuk Mior Kamarul Shahid sambil disaksikan Pengerusi MPOB, Dato’ Seri Utama Shahrir
Abdul Samad (dua dari kiri) dan Timbalan Pengarang Kumpulan Berita Harian, Mahfar Ali di Balai
Berita.

TIMBALAN Menteri Perusahaan Perladangan dan Komoditi, Dato’ Hamzah Zainudin mengisi
B5 ke dalam kenderaan sempena pelancaran penggunaan bio bahan api itu di peringkat
Negeri Sembilan, baru-baru ini.

